
Հայաստանի Հանրապետության կառավարությունը որոշում է.
Հայաստանի Հանրապետության կառավարության 2013 թվականի մայիսի 2-ի «Հայաստանի Հանրապետության պետական բյուջեի և այլ միջոցների հաշվին գնվող դեղերի տեխնիկական բնութագրերի կազմման չափորոշիչները հաստատելու մասին» N 502-Ն որոշման մեջ կատարել հետևյալ փոփոխությունը և լրացումները.
1.  Որոշմամբ հաստատված Հավելվածի  2-րդ կետից հանել «միայն» բառը. 
2. Որոշմամբ հաստատված Հավելվածի 2-րդ կետից հետո լրացնել  նոր  2.1 և 2.2 կետեր հետևյալ բովանդակությամբ. 
«2.1. Գնումների պլանում ՀՀ առողջապահության նախարարության կողմից կարող են ընդգրկվել նաև Հայաստանի Հանրապետությունում  չգրանված դեղեր, որոնք ունեն արտադրողի երկրի համապատասխան իրավասու մարմնի կողմից տրված Պատշաճ արտադրական գործունեության հավաստագիր և Առողջապահության համաշխարհային կազմակերպության նախաորակավորում և (կամ) գրանցված են Եվրոպական միության անդամ երկրներից որևէ մեկում կամ Ամերիկայի Միացյալ Նահանգներում կամ Ճապոնիայում: 

2.2  Մատակարարը պարտավորվում է  մրցութային փաթեթով ներկայացնել ՀՀ օրենքով սահմանաված կարգով դեղերի պետական գրանցման համար անհրաժեշտ փաստաթղթերի փաթեթը կամ  ՀՀ ԱՆ «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի կողմից տրված, դեղի գրանցման փաստաթղթերի փաթեթի` (դոսյեն) համընդհանուր տեխնիկական փաստաթղթերի ձևաչափով կամ անհրաժեշտ փաստաթղթերի փաթեթի ներկայացման վերաբերյալ տեղեկանք, մրցույթում հաղթելու պարագայում` դեղը ՀՀ-ում գրանցելու նպատակով:  Եթե գրանցման փաստաթղթերի փաթեթում (դոսյեում) պահանջվող փաստաթղթերից որոշները բացակայում են, ապա ՀՀ առողջապահության նախարարության պահանջով մատակարարը պարտավոր է դրանք ներկայացնել 15 օրացուցային օրվա ընթացքում: Չներկայացնելու պարագայում հայտը մերժվում է: Իսկ պատշաճ ներկայացնելու դեպքում կնքվում է պայմանագիր:  
 3. Սույն որոշումն ուժի մեջ է մտնում պաշտոնական հրապարակմանը հաջորդող տասներորդ օրը:
